
ХУЛОСАИ
шурои диссертатсионии 6D.KOA-020 назди 

Донишгоҳи миллии Тоҷикистон 
барои дарёфти дараҷаи илмии номзади илм

Парвандаи аттестатсионии №
Қарори шурои диссертатсионӣ аз 21.12.2023, № 48

Барои сазовор донистани Зоириён Бахтиёр Шодибег, шаҳрванди 
Ҷумҳурии Тоҷикистон, ба дараҷаи илмии номзади илмҳои филологӣ.

Диссертатсияи Зоириён Бахтиёр Шодибег дар мавзуи «Масъалаҳои 
байналхалқӣ дар публитсистикаи Абулқосим Лоҳутӣ» барои дарёфти дараҷаи 
илмии номзади илмҳои филологӣ аз рӯйи ихтисоси 10.01.10 - Рӯзноманигорй 
дар ҷаласаи шурои диссертатсионии 6D.KOA-020-H назди Донишгоҳи 
миллии Тоҷикистон (734025, шаҳри Душанбе, хиёбони Рӯдакӣ, 17; 
фармоиши Комиссияи олии аттестатсионии назди Президенти Ҷумҳурии 
Тоҷикистон аз 7-уми январи соли 2022, таҳти №23) 12-уми октябри соли 
2023, суратмаҷлиси № 43 ба ҳимоя қабул гардидааст.

Довталаби дараҷаи илмӣ Зоириён Бахтиёр Шодибег 7-уми июли соли 
1986 дар Ҷумҳурии Тоҷикистон таваллуд шудааст. Соли 2009 факултети 
журналистикаи Донишгоҳи миллии Тоҷикистонро бо ихтисоси 
журналистикаи байналхалқӣ хатм кардааст. Аз соли 2018 ҳамчун аспиранти 
шуъбаи ғоибонаи кафедраи журналистикаи байналхалқии факултети 
журналистикаи Донишгоҳи миллии Тоҷикистон ба пажуҳиш машғул 
гардида, аз моҳи марти соли 2021 то ин замон ба ҳайси ассистенти ҳамин 
кафедра фаъолият дорад.

Диссертатсия дар кафедраи журналистикаи байналхалқии факултети 
журналистикаи Донишгоҳи миллии Тоҷикистон иҷро шудааст.

Роҳбари илмӣ: доктори илмҳои филологй, декани факултети 
журналистикаи Донишгоҳи миллии Тоҷикистон Қудбудинов Абдулмумин 
Ҳошимович.

Муқарризони расмӣ: Саидмуроди Хоҷазод, доктори илмҳои 
филологӣ, профессори кафедраи забони тоҷикии Донишгоҳи давлатии 
омӯзгории Тоҷикистон ба номи Садриддин Айнӣ ва Шарипов Сангимурод 
Исматуллоевич, номзади илмҳои филологӣ, дотсент, мудири кафедраи 
рӯзноманигории Муассисаи давлатии таълимии «Донишгоҳи давлатии 

Бохтар ба номи Носири Хусрав» ба диссертатсия тақризи мусбат пешниҳод 
намудаанд.

Муассисаи пешбар - Муассисаи давлатии таълимии «Донишкадаи 
давлатии фарҳанг ва санъати Тоҷикистон ба номи Мирзо Турсунзода» дар 
тақризи мусбати худ, ки аз ҷониби раиси ҷаласа - номзади илмҳои филологӣ, 
дотсент, мудири кафедраи журналистикаи телевизион ва радиошунавонӣ 
М. Галимова, эксперт - доктори илмҳои филологй, профессори кафедраи 
мазкур 3. Муъминҷонов, котиби илмии ҷаласа - омӯзгори калони кафедра 
М. Мусоев имзо гардида, бо имзою муҳри ректори муассиса, доктори илмҳои 
филологӣ, профессор Низомӣ Муҳриддин Зайниддин пешниҳод шудааст, 
қайд намудааст, ки диссертатсияи номзадии Зоириён Бахтиёр Шодибег ба 
талаботи бандҳои 31, 33, 34 ва 35-и Тартиби додани дараҷаҳои илмӣ, ки бо Қарори 
Ҳукумати Ҷумхурии Тоҷикистон аз 30-юми июни соли 2021, таҳти № 267 тасдиқ 
шудааст, мутобиқат менамояд ва муаллифи он сазовори дарёфти дараҷаи илмии 
номзади илмҳои филологӣ аз рӯйи ихтисоси 10.01.10 - Рӯзноманигорй 
мебошад.

Муқарризон ва муассисаи пешбар бо дарназардошти муқаррароти 
бандҳои 67-70 ва 74-75-и Тартиби додани дараҷаҳои илмӣ, ки бо Қарори 
Ҳукумати Ҷумхурии Тоҷикистон аз 30-юми июни соли 2021, таҳти № 267 тасдиқ 
шудааст, интихоб ва таъйин гардидаанд.

Интихоби муқарризони расмй ва муассисаи пешбар ба он асоснок 
мегардад, ки онҳо мутахассисони бевоситаи соҳаи рӯзноманигорӣ буда, дар 
корҳои илмию таҳқиқотй фаъолона иштирок менамоянд ва дар ин самт асару 
мақолаҳои зиёде таълиф кардаанд, ки мазмуну муҳтавои онҳо ба мавзуи 
диссертатсияи мазкур иртибот дорад.

Довталаби дараҷаи илмӣ доир ба мавзуи диссертатсия 10 мақолаи илмӣ 
ба нашр расонидааст, ки аз ин номгӯй 4 мақола дар маҷаллаҳои 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон ба чоп расидаанд. Маводи интишоргардида нуктаҳои 
асосй, натиҷаҳо ва мазмуни диссертатсияро инъикос намуда, саҳми шахсии 
муаллифро собит менамоянд.

I. Таълифоти муаллиф дар маҷаллаҳои илмии тақризшавандаи 
Комиссияи олии аттестатсионии назди Президенти Чумҳурии 

Тоҷикистон:

[1.M]. Зоиров, Б. Нақши Абулқосим Лоҳутӣ дар рушди матбуот дар 
Тоҷикистон / Б. Зоиров // Паёми Донишгоҳи миллии Тоҷикистон. Бахши 
илмҳои филологӣ. - Душанбе, 2019. - № 5. - С. 302-306.

[2.М]. Зоиров, Б. Саҳифаҳои зиндагонии А. Лоҳутй дар Туркия / Б. 
Зоиров // Паёми Донишгоҳи миллии Тоҷикистон. Бахши илмҳои филологӣ. - 
Душанбе, 2020. - № 2. - С. 199-204.

[З.М]. Зоириён, Б.Ш. Мавқеи наср дар публитсистикаи А. Лоҳутй / 
Б.Ш. Зоириён // Паёми Донишгоҳи давлатии Бохтар ба номи Носири Хусрав. 
Силсилаи илмҳои гуманитарӣ ва иқтисодӣ. - Бохтар, 2020. - № 1/3 (77). - С. 
41-46.

[4.М]. Зоириён, Б.Ш. Абулқосим Лоҳутй ва рушди матбуоти 
умумифорсй / А.Ҳ. Қутбиддинов, Б.Ш. Зоириён // Паёми Донишгоҳи 
давлатии Кӯлоб ба номи Абуабдуллоҳи Рӯдакӣ. Бахши илмҳои таърих ва 
бостоншиносй, педагогика ва филология. - Душанбе, 2023. - № 2 (31). - С. 
18-26.

II. Мақолаҳои муаллиф вобаста ба мавзуъ дар маҷмуаҳо ва 
нашрияҳои дигари илмӣ:

[5.М]. Зоиров, Б. Лоҳутӣ ва таъсиси маҷаллаи «Форс» дар Туркия / Б. 
Зоиров // Журналистикаи байналхалқй - X (маҷмуаи мақолаҳои илмӣ). - 
Душанбе, 2019. - С. 168-172.

[6.М]. Зоиров, Б. Ремаркаи муаллифӣ дар асари публитсистӣ / Б. Зоиров 
// Журналистикаи байналхалқӣ - X (маҷмуаи мақолаҳои илмй). - Душанбе, 
2019.-С. 97-103.

[7.M], Зоиров, Б. Баъзе масъалаҳои марбут ба об дар публитсистикаи 
Абулқосим Лоҳутӣ / Б. Зоиров // Маводи конференсияи ҷумҳуриявй дар 
мавзуи «Дипломатияи об ва омилҳои фарогири он дар бозтоби воситаҳои 
ахбори оммаи кишварҳои Осиёи Марказӣ» (ш.Душанбе, 25-26-уми ноябри 
соли 2019). - Душанбе, 2019. - С. 113-119.

[8.М]. Зоириён, Б. Муҳиту фазои ғайр ва ташхису дарки Абулқосим 
Лоҳутӣ / Б. Зоириён // Журналистикаи байналхалқӣ - XI (маҷмуаи мақолаҳои 
илмӣ). - Душанбе, 2021. - С. 64-68.

[9.M], Зоириён, Б. Сиёсати геополитикии Англия аз нигоҳи Лоҳутӣ / Б. 
Зоириён // Журналистикаи байналхалқӣ - XII (маҷмуаи мақолаҳои илмй). - 
Душанбе, 2022. - С. 38-44.

[10.M]. Зоириён, Б.Ш. Инъикоси масъалаҳои байналмилалӣ дар 
барномаҳои иттилоотии Радиои Тоҷикистон / Б.Ш. Зоириён // Маводи 
конференсияи ҷумҳуриявии илмию амалӣ дар мавзуи «Радиои муосири 
тоҷик: вазъ ва дурнамо» (ш. Душанбе, 6-уми апрели соли 2023). - Душанбе, 
2023.-С. 122-131.

Ба автореферати диссертатсия аз муассиса ва муҳаққиқони зерин 
тақризҳо ба шурои диссертатсионй ворид шудаанд:

1. Тақризи доктори илмҳои филологӣ, профессори кафедраи 
рӯзноманигории ватанӣ ва байналхалқии Муассисаи таълимии 
байнидавлатии таҳсилоти олии «Донишгоҳи (славиянӣ) Россия ва 
Тоҷикистон» мусбат буда, дар он эродҳои зерин оварда шудаанд:

1. Дар автореферат оид ба мафҳуми публитсистикаи рӯзноманигорӣ 
маҳдуд ишора шудааст;

2. Агар муаллифи рисола ба таҳқиқотҳои қаблӣ доир ба публитсистика 
рӯ меовард, сифати кор беҳтар мешуд.

2. Дар тақризи номзади илмҳои филологй, сармуҳаррири рӯзномаи 
«Хатлон» Маъмурзода Носирҷони Маъмур таъкид мегардад, ки «таҳқиқи 
инъикоси масъалаҳои байналхалқӣ дар осори иҷтимоии Абулқосим Лоҳутӣ 
дар илми публитсистикаи тоҷик мавзуи нав ва актуалӣ ба шумор меравад». 
Инчунин, муқарриз ду эрод манзур намудааст:

1. Баъзе зербобҳои диссертатсия хусусияти обзорӣ дошта, методи 
таҳлилу муқоиса кам корбурд шудааст;

2. Дар рисола ҷо-ҷо ғалатҳои имлоиву техникӣ ба назар мерасанд.
3. Тақризи номзади илмҳои филологӣ, директори Муассисаи давлатии 

таълимии «Коллеҷи омӯзгории шаҳри Турсунзода» Сафарзода Хуршед 
Ҳайдар низ мусбат буда, дар он дастовардҳои довталаб ва аҳаммияти 
назарию амалии таҳқиқ таъкид гардидааст. Дар ин тақриз ду эрод пешниҳод 
шудааст:

1. Доираи мавзуи таҳқиқшавандаро бо давраи муайяни фаъолияти 
публитсист махдуд намудан ба осонии кори таҳқиқ мусоидат мекард.

2. Нуқсонҳои техникии рисола аз лиҳози имлои нав бояд ислоҳ карда 
шаванд.

Муқарризон дар баробари муайян кардани баъзе норасоиҳои 
автореферати диссертатсия аҳаммияти назарию амалии кор ва навгонии онро 

таъкид карда, муаллифро барои дарёфти дараҷаи илмии номзади илмҳои 
филологӣ аз рӯйи ихтисоси 10.01.10 - Рӯзноманигорӣ сазовор донистаанд.

Шурои диссертатсионй қайд менамояд, ки аз тарафи довталаби 
дараҷаи илмӣ дар асоси иҷро кардани таҳқиқи илмй:
- таъсири вазъи замон дар ташаккули шахсияти эҷодии адиб ва бархурди ӯ 

ба воқеаҳои сиёсии давр муайян карда шудааст;
- истифодаи имкониятҳои матбуот дар муборизаҳои сиёсй ва таъсири он 

дар осори публитсистии Абулқосим Лоҳутй баррасӣ гардидааст;
- самтҳои асосии фаъолияти эҷодии адиб ва баррасии мавзуъҳои муҳимми 

рӯз дар назму насри ӯ нишон дода шудааст;
- фаъолияти рӯзноманигории Абулқосим Лоҳутй, таъсиси рӯзномаву 

маҷаллаҳо ва нақши ӯ дар рушди журналистикаи саддаи XX муайян 
шудааст;

- таснифоти мавзуии асарҳои ба масъалаҳои байналхалқӣ бахшидаи адиб 
сурат гирифтааст;

- муносибату мавқеи адиб ба авзои сиёсии замон, тарғибу ташвиқи 
масъалаҳои ватандӯстӣ ва худшиносии миллӣ, ахдофи давлатҳои 
абарқудрат дар алоқамандӣ ба муборизаи онҳо барои касби нуфуз аз 
нигоҳи Абулқосим Лоҳутӣ ошкор гардидаанд;

- тариқи таҳлилу баррасиҳои илмӣ истифодаи жанрҳои публитсистӣ дар 
самти инъикоси масъалаҳои байналхалқӣ дар публитсистикаи Абулқосим 
Лоҳутӣ мушаххас гардидааст;

- хосияти публитсистии осори манзуми ба мавзуи таҳқиқ бахшидашуда 
мушаххас гардидааст;

- интихоби шакли пешниҳоди мавод, ҳунари нигорандагӣ ва хосияти 
жанрҳои публитсистй дар назми иҷтимоии Абулқосим Лоҳутӣ таҳқиқ 
шудаанд.

Аҳаммияти назарии таҳқиқ дар он зоҳир мегардад, ки маводи 
диссертатсия барои фаҳмиши моҳияти публитсистика ва махсусияти эҷоди 
публитсистй, дарки масъалаҳои сиёсати байналхалқӣ ва зарурати инъикоси 
он дар осори публитсистон, дарёфти роҳу усулҳои инъикоси муассири 
воқеияти сиёсии замон, тарзи таҳлилу баррасии масъалаҳои мубрами сиёсй 
дар асарҳои манзуму мансури публитсистй ва амсоли ин мусоидат менамояд.

Дар раванди таҳқиқи мавзуъ ба осори назарии донишмандони соҳаи 
публитсистика ва олимони хориҷиву ватанӣ, аз қабили В.В. Ворошилов, В.В. 
Ученова, Е.П. Прохоров, Я. Ориёнпур, А. Маниёзов, X. Асозода, М.

Имомзода, А.Н. Нуралиев, А.С. Саъдуллоев, И.К. Усмонов, П. Гулмуродзода, 
М. Муродов, А. Азимов, Ҷ. Саъдуллоев, М. Абдуллозода, Ш. Муллоев, М. 
Муқимов, А. Абдуманнонов, С. Гулов, С. Ҳайдаров, Б. Қутбиддинов ва 
дигарон такя карда шудааст.

Дар диссертатсия усулҳои таҳқиқи таърихӣ-муқоисавӣ, таҳлили 
анъанавӣ ва контентӣ (муҳтавоӣ) ҳамчунин таҳлили мантиқӣ истифода 
шудаанд.

АҳаммиятИс натиҷаҳои бадастовардаи довталаби дарёфти дараҷаи 
илмӣ дар амалия чунин тасдиқ карда мешавад, ки таҳқиқи илмӣ ва 
маводи ҷамъовардашуда метавонад дар навиштани китобҳои дарсӣ, 
дастурҳои таълимӣ, матни лексияҳои курсҳои махсус доир ба 
публитсистикаи сиёсй барои донишҷӯёну магистрантони факултет ва 
шуъбаҳои журналистика метавонад мавриди истифода қарор гирад. 
Ҳамчунин, натиҷаҳои таҳқиқро рӯзноманигорон, сиёсатшиносон, 
мутахассисоне, ки дар соҳаҳои гуногуни ВАО фаъолият доранд, метавонанд 
истифода баранд.

Баррасии эътимоднокии натиҷаҳои таҳқиқ нишон доданд, ки дар 
таҳқиқи диссертатсионӣ аз консепсияҳои илмӣ ва назарияи публитсистикаи 
хориҷию ватанӣ истифода шудааст. Дар маҷмуъ, дараҷаи эътимоднокии 
натиҷаҳои таҳқиқ аз дақиқияти маълумот, коркарди натиҷаҳои таҳқиқ, ҳаҷми 
интишорот ва интихоби методҳои таҳқиқ бармеояд. Хулоса ва тавсияҳо дар 
асоси натиҷаҳои таҳқиқ пешниҳод гардидаанд.

Саҳми шахсии довталаби дараҷаи илмиро баррасии масъалаҳо, 
натиҷаҳо ва хулосаҳои асосии кор, муқаррароти ба ҳимоя пешниҳодшуда ва 
мустақил ифода шудани нуқтаи назари ӯ нисбат ба мавзуи таҳқиқ таъйид 
мекунанд.

Тарҳ, баррасӣ ва коркарду таҳлили мавзуи диссертатсия маҳсули 
фаъолияти чандсолаи муаллиф мебошад. Саҳми фардии диссертант дар 
ҷамъоварӣ ва таҳқиқи маводи илмӣ роҷеъ ба пайдо намудани унсурҳои 
жанрӣ бармало гардидааст.

Муаллиф дар баррасии масъалаҳои байналхалқӣ дар публитсистикаи 
Абулқосим Лоҳутӣ, таҳқиқи вазъи замон ба ташаккули шахсияти сиёсӣ ва 
эҷодии адиб, нақши публитсист дар рушди матбуоти умумифорсй ва тоҷикӣ, 
мавқеъгирии сиёсиву идеологии ӯ нисбат ба тағйирпазирии вазъи иҷтимоии 
ҷомеа, инъикоси мавзуъ ва масъалаҳои мушаххаси сиёсати замон дар 
публитсистикаи адиб, таҳлили жанрии маводи ба масъалаҳои байналхалқӣ 

бахшидаи Абулқосим Лоҳутӣ ва дигар масъалаҳои марбут ба мавзуъро 
таҳлилу баррасӣ намуда, ба ин васила паҳлуҳои норавшани фаъолияти 
публитсистии ӯро равшан сохтааст.

Дар ҷаласаи шурои диссертатсионии 6D.KOA-020-H назди Донишгоҳи 
миллии Тоҷикистон аз 21-уми декабри соли 2023 дар бораи сазовор 
донистани Зоириён Бахтиёр Шодибег ба дараҷаи илмии номзади илмҳои 
филологӣ қарор қабул карда шуд.

Ҳангоми гузаронидани овоздиҳии пинҳонй дар шурои диссертатсионӣ 
12 нафар, аз ҷумла 4 нафар докторони илм аз рӯйи ихтисоси 10.01.10 - 
Рӯзноманигорӣ иштирок доштанд.

Дар овоздиҳй 12 нафар иштирок намуд. Аз 15 нафар аъзои ба ҳайати 
шурои диссертатсионӣ шомилбуда овоз доданд: тарафдор - 12 нафар, 
муқобил - нест, бюллетенҳои беэътибор - нест.

Мақсудов Бадриддин
Раиси шурои диссертатсиони^^^^Др^^ 
доктори илмҳои филологӣ

Котиби илмии шурои диссе^^ 
доктори илмҳои филологц

21.12.2023
Сироҷиддини Эмомалӣ

